ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<_______>  2016 Թ. N ____Ա
ԱՆՀԱՏՈՒՅՑ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ԵՎ ՔԱՆԴՄԱՆ (ԱՊԱՄՈՆՏԱԺՄԱՆ) ԱՇԽԱՏԱՆՔՆԵՐ ԿԱԶՄԱԿԵՐՊԵԼՈՒ ՄԱՍԻՆ
Հիմք ընդունելով Հայաստանի Հանրապետության կառավարության և Ասիական զարգացման բանկի միջև իրականացվող  դպրոցների սեյսմիկ անվտանգության բարելավման ծրագիրը և Հայաստանի Հանրապետության քաղաքացիական օրենսգրքի 163-րդ հոդվածը՝ Հայաստանի Հանրապետության կառավարությունը    ո ր ո շ ու մ    է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ Հայաստանի Հանրապետության օրենսդրությամբ սահմանված կարգով կազմակերպել սույն որոշման հավելվածում ներառված Հայաստանի Հանրապետության սեփա​կանությունը հանդիսացող` Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ պետական կառավարչական հիմնարկին ամրացված գույքի (ներառյալ հիմքերը) քանդման (ապամոնտաժման) աշխատանքների կատարման գործընթացը՝ նախապես վարվող բանակցությունների միջոցով սույն որոշումն ուժի մեջ մտնելուց հետո 15-օրյա ժամկետում ընտրելով լիցենզավորված շինարարական կազմակերպություն: 

2. Սահմանել, որ.

1)  սույն որոշման 1-ին կետում նշված շենք շինությունները անհատույց սեփականության իրավունքով հանձնվում են նախապես վարվող բանակցությունների միջոցով ընտրված կազմակերպություններին՝ մինչև 2016 թվականի դեկտեմբերի 20-ը դրանց քանդման (ապամոնտաժման) աշխատանքներն իրականացնելու համար:

2) շենքերի հիմքերի ոչ ամբողջական քանդման անհրաժեշտության վերաբերյալ տեղեկատվությունը տրամադրվելու է Հայաստանի տարածքային զարգացման հիմնադրամի կողմից:
3. Հայաստանի Հանրապետության կառավարությանն առընթեր պետական գույքի կառավարման վարչության պետին՝ 
1) լուծել սույն որոշման հավելվածում ներառված Երևան քաղաքի Ն. Ստեփանյան փողոց թիվ 5 հասցեում գտնվող <<Գագիկ Ստեփանյանի անվան թիվ 135 հանրակրթական դպրոց>> և Երևան քաղաքի Աջափնյակ համայնքի Առաքելյան 47ա հասցեում գտնվող <<Թիվ 153 դպրոց>> պետական ոչ առևտրային կազմակերպությունների հետ կնքված անշարժ գույքի անհատույց օգտա​գործ​ման պայմանագրերը:
2) սույն որոշման 1-ին կետում նշված ժամկետում համապատասխան կազմակերպություն չընտրելու դեպքում Հայաստանի Հանրապետու​թյան  կառավարություն  ներկայացնել  նոր  առաջարկություն  ապամոն​տաժման  աշխատանքների կազմակերպման վերաբերյալ:
4. Առաջարկել Երևանի քաղաքապետին և հանձնարարել Հայաստանի Հանրապետության Արարատի, Գեղարքունիքի և Սյունիքի մարզպետներին իրականացնել սույն որոշման հավելվածում նշված դպրոցների հաշվեկշռում գտնվող գույքի /բացառությամբ շենքերի և շինությունների/՝ պահպանման աշխատանքների իրականացումը` մինչև տվյալ դպրոցների փոխարեն նոր դպրոցների կառուցման ավարտը:
5. Հայաստանի Հանրապետության տարածքային կառավարման և զարգացման նախարարին՝  մինչև սույն որոշման հավելվածում նշված դպրոցների փոխարեն նոր դպրոցների կառուցման աշխատանքների ավարտը՝ ապահովել այդ դպրոցների աշակերտների՝ հանրակրթական ծրագրերով բնականոն ուսուցման կազմակերպումը: 
ՀԱՎԵԼՎԱԾ

ՀՀ կառավարության 2016 թվականի







   


   -------   N  ------  Ա որոշման

ՑԱՆԿ
Քանդման (ապամոնտաժման) ենթակա շենք շինությունների 

	
	Ապամոնտաժման ենթակա շենք շինությունների հասցեն
	Շենք շինությունները փաստացի օգտագործող կազմակերպության անվանումը
	Շենք շինությունների մակերեսները

	1.
	ք.Երևան, Ն. Ստեփանյան փողոց թիվ 5


	<<Երևանի Գ.Ստեփանյանի 

անվան թիվ 135 միջնակարգ
 դպրոց>> ՊՈԱԿ
	Շենք՝ 6069.8 քառ. մետր,

կաթսայատուն՝ 31.96 քառ. մետր

	2.
	ք.Երևան, Առաքելյան 47 ա
	<<Երևանի Ռաֆայել 

Իշխանյանի անվան թիվ 153 հիմնական դպրոց>> ՊՈԱԿ
	Շենք՝ 5617 քառ. մետր,

կաթսայատուն 32.2 քառ. մետր

	3.
	ՀՀ Արարատի մարզի Նոր Խարբերդ գյուղի 1-ին փողոց 14
	<<Մնացական Ղազարյանի 

անվան թիվ 2 միջնակարգ 

դպրոց>> ՊՈԱԿ
	Շենք՝ 5483.6 քառ. մետր

	4.
	ՀՀ Գեղարքունիքի մարզի Գավառ քաղաքի Հացառատ թաղամաս, Բուռնազյան 29
	<<Պ. Ղանդիլյանի 

անվան թիվ 2 միջնակարգ

դպրոց>> ՊՈԱԿ
	Շենք՝ 4630.4/3973.4 քառ. մետր,

սանհանգույց՝ 7.9/5.7 քառ. մետր,

կաթսայատուն՝42.9/33.1 քառ. մետր

/Իրավունքի պետական գրանցման վկայականում նշված են շենք շինությունների արտաքին և ներքին մակերեսները/

	5.
	ՀՀ Սյունիքի մարզի Կապան քաղաքի Շահումյան 16 ա
	<<Անդրանիկ Մարգարյանի

 անվան Կապանի թիվ 7 

հիմնական դպրոց>> ՊՈԱԿ
	Շենք՝ 4890.0 քառ. մետր,

Կաթսայատուն՝ 32.2 քառ. մետր


ՏԵՂԵԿԱՆՔ
ԱՆՀԱՏՈՒՅՑ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ԵՎ ՔԱՆԴՄԱՆ (ԱՊԱՄՈՆՏԱԺՄԱՆ) ԱՇԽԱՏԱՆՔՆԵՐ ԿԱԶՄԱԿԵՐՊԵԼՈՒ ՄԱՍԻՆ
 Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
Հայաստանի Հանրապետության փոխվարչապետ, միջազգային տնտեսական ինտեգրման և բարեփոխումների նախարարի կողմից` Հայաստանի Հանրապետության վարչապետի 02.04.2016թ. N01/01.1/981-16 հանձնարարականով Հայաստանի Հանրապետության կառավարությանն առընթեր պետական գույքի կառավարման վարչության պետին  հանձնարարվել է շահագրգիռ կողմերի հետ համատեղ քննարկման արդյունքում ՀՀ կառավարություն ներկայացնել առաջարկություն Հայաստանի Հանրապետության կառավարության և Ասիական զարգացման բանկի միջև իրականացվող  դպրոցների սեյսմիկ անվտանգության բարելավման ծրագրի շրջանակներում Հայաստանի Հանրապետության սեփականությունը հանդիսացող մի շարք դպրոցների քանդման ուղղությամբ: 

Քննարկման արդյունքում Հայաստանի տարածքային զարգացման հիմնադրամը տեղեկացրել է, որ դեռևս 2015 թվականի մարտ ամսին Ասիական զարգացման բանկի խորհրդատվության առաքելության խումբը ժամանել է Հայաստան և սեյսմիկ անվտանգության բարելավման ծրագրի վրա հիմնված վարկի տրամադրման նախապատրաստական աշխատանքներ իրականացնելու նպատակով մի շարք հանդիպումներ ունեցել ՀՀ վարչապետի, փոխվարչապետի, նախարարների, տեղական ինքնակառավարման մարմինների, հասարակական կազմակերպությունների հետ՝ արդյունքում կնքվել է դպրոցների սեյսմիկ անվտանգության բարելավման ծրագրի հուշագիր և ՀՀ փոխվարչապետ միջազգային տնտեսական ինտեգրման և բարեփոխումների նախարարի մոտ 2016 թվականի փետրվարի 18-ին կայացած խորհրդակցության արձանագրության 2-րդ կետով պետական սեփականություն հանդիսացող 5 դպրոցների շենքերի քանդման և նոր շենքերի կառուցման գործընթացը արժանացել է հավանության և  Հայաստանի տարածքային զարգացման հիմնադրամի հոգաբարձուների խորհրդի կողմից առկա է գործընթացի իրականացման վերաբերյալ համաձայնություն: Միաժամանակ առաջարկվել է Վարչությանը ՀՀ օրենսդրության պահանջներին համաձայն ձեռնարկել միջոցներ նշված 5 դպրոցների շենք շինությունների ապամոնտաժման գործընթացն ապահովելու համար:

Դպրոցների քանդման աշխատանքներն իրականացնող համապատասխան կապալառուի ընտրությունը մրցութային ընթացակարգով կատարելու և քանդման արդյունքում ձևավորվող շինանյութը տվյալ շենքերի քանդման համար որպես փոխհատուցում տրամադրելու գործընթացն իրականացնելու վերաբերյալ պարզաբանումներ ստանալու նպատակով ՀՀ ԿԱ պետական գույքի կառավարման վարչությունը դիմել է ՀՀ ֆինանսների նախարարություն, որի հիման վրա ՀՀ ֆինանսների նախարարությունում 17.06.16թ. կազմակերպվել է աշխատանքային քննարկում, որին մասնակցել են ՀՀ ֆինանսների և ՀՀ քաղաքաշինության նախարարության, ինչպես նաև ՀՀ ԿԱ պետական գույքի կառավարման վարչության ներկայացուցիչները: Քննարկման արդյունքում ՀՀ ֆինանսների նախարարության կողմից ստացվել է խնդրի կարգավորման վերաբերյալ երեք հետևյալ մոտեցումները.

1. <<Գնումների մասին>> ՀՀ օրենքի 2-րդ հոդվածի համաձայն գնում է համարվում պատվիրատուի հատուցմամբ նյութական և ոչ նյութական ակտիվների բոլոր տեսակի ապրանքների, աշխատանքների և ծառայությունների ձեռքբերումը: Եթե այդ շենքերի հաշվեկշռային արժեքները զրո են /այսինքն, եթե քանդման աշխատանքների համար հատուցում չի կարող լինել/ և դրանց` քանդման  և տեղափոխման աշխատանքների իրականացումը պետության համար ենթադրում է լրացուցիչ ծախսերի իրականացում, ապա այդ դեպքում կարող է ապամոնտաժվող շինանյութը տրամադրվել քանդող կազմակերպությանը` սահմանված կարգով քանդման աշխատանքներն իրականացնելու համար: Այսինքն տվյալ դեպքում այդ աշխատանքները կիրականացվեն առանց գնման գործընթաց կազմակերպելու, քանի որ նշվածը դուրս է գնումների մասին ՀՀ օրենսդրությամբ սահմանված հարաբերությունների կարգավորման դաշտից:

2. Հիշյալ դպրոցների նոր շենքերի կառուցման աշխատանքների նախագծա-նախահաշվային փաստաթղթերի գնման գործընթացներ կազմակերպելիս դրանցում ներառել նաև քանդման աշխատանքների նախագծանախահաշվային փաստաթղթերի կազմման պահանջը` նախատեսելով, որ արդյունքում քանդման և կառուցման աշխատանքները կիրականացվեն միևնույն կազմակերպության կողմից:

3. Եթե առկա են նպատակահարմար տարածքներ, ապա դպրոցների նոր շենքերը կառուցել այլ տարածքներում, իսկ հին շենքերը օտարել որպես գույքային համալիր (արտադրական կամ բնակելի տարածքի տեքով): 
   Նշված մոտեցումները քննարկվել են ՀՀ կառավարությանն առընթեր պետական գույքի կառավարման վարչությունում և հաշվի առնելով, որ Վարչությանը պետական սեփականություն հանդիսացող շենք շինությունների ապամոնտաժման նպատակով պետական բյուջեից գումարներ չեն հատկացվում և դպրոցական նոր մասնաշենքերի կառուցման համար համապատասխան ազատ հողեր ներկայումս առկա չեն, առաջարկվող տարբերակներից երկուսը համարվել են ոչ իրատեսական, ուստի ընտրված առաջին մոտեցման շրջանակներում Վարչության կողմից մշակվել է նշված ՀՀ կառավարության որոշման նախագիծ՝ համաձայն որի առաջարկվում է Հայաստանի Հանրապետության օրենսդրությամբ սահմանված կարգով կազմակերպել Հայաստանի Հանրապետության կառավարությանն առընթեր պետական գույքի կառավարման վարչության տնօրինության 5 դպրոցների ապամոնտաժման աշխատանքները՝ համաձայն հավելվածի՝ պայմանով, որ նշված շենք շինությունները անհատույց սեփականության իրավունքով հանձնվում են նախապես վարվող բանակցությունների միջոցով ընտրված կազմակերպություններին՝ մինչև 2016 թվականի դեկտեմբերի 20-ը դրանց քանդման (ապամոնտաժման) աշխատանքներն իրականացնելու համար:

Հաշվի առնելով նաև, որ ապամոնտաժման ենթակա 5 դպրոցներից միայն երկուսի՝ Երևան քաղաքի Ն. Ստեփանյան փողոց թիվ 5 հասցեում գտնվող <<Գագիկ Ստեփանյանի անվան թիվ 135 հանրակրթական դպրոց>> և Երևան քաղաքի Աջափնյակ համայնքի Առաքելյան 47ա հասցեում գտնվող <<Թիվ 153 դպրոց>> պետական ոչ առևտրային կազմակերպությունների հետ են կնքվել անշարժ գույքի անհատույց օգտա​գործ​ման պայմանագրեր, ուստի նախագծով առաջարկվում է լուծել նաև վերոնշյալ պայմանագրերը: 

ՏԵՂԵԿԱՆՔ
ԱՆՀԱՏՈՒՅՑ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ԵՎ ՔԱՆԴՄԱՆ (ԱՊԱՄՈՆՏԱԺՄԱՆ) ԱՇԽԱՏԱՆՔՆԵՐ ԿԱԶՄԱԿԵՐՊԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

<<Անհատույց սեփականության իրավունքով գույք հանձնելու և քանդման (ապամոնտաժման) աշխատանքներ կազմակերպելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
ՏԵՂԵԿԱՆՔ

ԱՆՀԱՏՈՒՅՑ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ԵՎ ՔԱՆԴՄԱՆ (ԱՊԱՄՈՆՏԱԺՄԱՆ) ԱՇԽԱՏԱՆՔՆԵՐ ԿԱԶՄԱԿԵՐՊԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

<<Անհատույց սեփականության իրավունքով գույք հանձնելու և քանդման (ապամոնտաժման) աշխատանքներ կազմակերպելու մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

ՏԵՂԵԿԱՆՔ
ԱՆՀԱՏՈՒՅՑ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ԵՎ ՔԱՆԴՄԱՆ (ԱՊԱՄՈՆՏԱԺՄԱՆ) ԱՇԽԱՏԱՆՔՆԵՐ ԿԱԶՄԱԿԵՐՊԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 

  <<Իրավական ակտերի մասին>> ՀՀ օրենքը 

  <<Քաղաքաշինության մասին>> ՀՀ օրենքը,
  ՀՀ Քաղաքացիական օրենսգիրքը
ԱՆՀԱՏՈՒՅՑ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ԵՎ ՔԱՆԴՄԱՆ (ԱՊԱՄՈՆՏԱԺՄԱՆ) ԱՇԽԱՏԱՆՔՆԵՐ ԿԱԶՄԱԿԵՐՊԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն
29.06.2016թ.

N01/73-3/17390-16
	      Հաշվի առնելով, որ Գրության համաձայն, Նախագծով նախատեսված ապամոնտաժման ենթակա շենք-շինություններն ունեն մնացորդային արժեքներ` առաջարկում ենք քննարկել ՍԱԲ ծրագրի դպրոցաշինության բաղադրիչի շրջանակներում դպրոցների քանդման աշխատանքները ՀՀ ֆինանսների նախարարության 17.06.2016թ. թիվ 01/73-3/16703-16 գրությամբ ներկայացված մոտեցմամբ ձեռքբերելու հնարավորության հարցը:  


	Քննարկվել է
	ՀՀ ֆինանսների նախարարության 17.06.2016թ. թիվ 01/73-3/16703-16 գրությամբ /կցվում է/ ներկայացված այլ մոտեցումներով քանդման աշխատանքների կազմակերպումն անիրատեսական է:

	ՀՀ քաղաքաշինության նախարարություն

28.06.2016թ.

01/12.1/3428-16
 
	1. նախագծի վերնագրում և տեքստում «ապամոնտաժման» 
բառը փոխարինել  «քանդման (ապամոնտաժման)» բառերով,

      2. նախագծում ավելացնել նոր կետ հետևյալ խմբագրությամբ՝ «Պետական գույքի քանդման (ապամոնտաժման) աշխատանքներն իրականացնել Հայաստանի Հանրապետության օրենսդրությամբ սահմանված կարգով:»:
3. նախագծում ավելացնել նոր կետ հավելվածով ներկայացված ցանկի հաստատման վերաբերյալ, 
4. հավելվածով ներկայացված ցանկում ավելացնել քանդվող դպրոցների հողամասերի մակերեսների վերաբերյալ տվյալները:
	1. Ընդունվել է
2. Ընդունվել է
3. Քննարկվել է
4. Քննարկվել է
	   1.Նախագծում կատարվել է համապատասխան փոփոխություն:

   2. Նախագծի 1-ին կետում կատարվել է համապատասխան լրացում:

3. նախագծի 1-ին կետում նշվում է, որ քանդման (ապամոնտաժման) է ներկայացվում որոշման հավելվածում ներառված գույքը:

4. Չի ներառվել, քանի որ հողամասի նկատմամբ չի նախատեսվում որևէ գործառույթ իրականացնել: 

	ՀՀ կրթության և գիտության նախարարություն

28.06.2016թ. 

N01/12.2/7413-16


	Նախագծի վերաբերյալ առաջարկություններ և դիտողություններ չունի

	ՀՀ տարածքային կառավարման և զարգացման նախարարություն
28.06.2016թ.

N01/15.1/2275-16
	Նախագծի վերաբերյալ առաջարկություններ և դիտողություններ չունի

	Հայաստանի տարածքային զարգացման հիմնադրամ

30.06.2016թ.

N1038


	1. Նախագծի 1-ին կետով հաստատված հավելվածում առաջարկում ենք ավելացնել նոր սյուն` գրելով համապատասխան դպրոցների անվանումները: 

2. Նախագծում ավելացնել նոր կետ, հետևյալ բովանդակությամբ` <<Առաջարկել Երևանի քաղաքապետին և հանձնարարել Հայաստանի Հանրապետության Արարատի, Գեղարքունիքի և Սյունիքի մարզպետներին իրականացնել սույն որոշման հավելվածով սահմանված դպրոցների հաշվեկշռում գտնվող գույքի` բացառությամբ շենքերի և շինությունների պահպանման աշխատանքների իրականացումը` մինչև տվյալ դպրոցների փոխարեն նոր դպրոցների կառուցման ավարտը>>:

3. Նախագծի հավելվածից հանել վերջին տողը, քանի որ Եղեգնաձոր համայնքն ունի ինտեգրված սոցիալական ծառայությունների մատուցման համար անհրաժեշտ շենքային պայմանների խնդիր և տվյալ շինությունը կարող է ծառայել այդ նպատակով: Տվյալ շենքը չի խանգարում նոր դպրոցի կառուցման աշխատանքներին: 
4. Նախագծի 3-րդ կետում ավելացնել նոր ենթակետ, հետևյալ բովանդակությամբ` համապատասխան շինարարական կազմակերպության (կազմակերպությունների) հետ կնքվելիք պայմանագրերում նախատեսել դրույթ, համաձայն որի շինարարը պարտավորվում է դպրոցի տարածքում իրականացնել շինարարական աղբի մաքրման աշխատանքներ:

5. Նախագծի 3-րդ կետում ավելացնել նոր ենթակետ, հետևյալ բովանդակությամբ` համապատասխան շինարարական կազմակերպության հետ կնքվելիք պայմանագրերում նախատեսել դրույթ համաձայն որի շինարարը պարտավորվում է 7-օրյա ժամկետում ներկայացնելու աշխատանքների իրականացման նախագիծ` համաձայնեցված Հայաստանի տարածքային զարգացման հիմնադրամի հետ: 

6. Նախագծի առաջին կետով նախատեսված <<ապամոնտաժման աշխատանքների>> բառերից հետո փակագծում ավելացնել <<ներառյալ հիմքերը>> բառերը:

7. Նախագծի 3-րդ կետում ավելացնել նոր ենթակետ, հետևյալ բովանդակությամբ` համապատասխան շինարարական կազմակերպության հետ կնքվելիք պայմանագրերում նախատեսել դրույթ համաձայն, որի շինարարը պարտավորվում է շենքերի հիմքերի քանդման աշխատանքները համաձայնեցնել Հայաստանի տարածքային զարգացման հիմնադրամի հետ:  

8. Նախագծի 3-րդ կետում ավելացնել նոր ենթակետ, հետևյալ բովանդակությամբ` համապատասխան շինարարական կազմակերպության հետ կնքվելիք պայմանագրերում նախատեսել դրույթ համաձայն, որի շինարարը պարտավորվում է պայմանագրի կնքումից հետո 7-օրյա ժամկետում ներկայացնելու աշխատանքների իրականացման ժամանակացույց, որը ենթակա է հաստատման Հայաստանի տարածքային զարգացման հիմնադրամի հետ: 

9. Նախագծում ավելացնել նոր կետ հետևյալ բովանդակությամբ` <<Հանձնարարել Հայաստանի Հանրապետության էներգետիկայի և բնական պաշարների նախարարությանը իրականացնելու Կապան համայնքի թիվ 7 հիմնական դպրոցի և Եղեգնաձոր համայնքի թիվ 1 հիմնական դպրոցի տարածքում առկա էլեկտրական ենթակայանների ապամոնտաժման աշխատանքները, ինչպես նաև իրականացնելու Գավառ համայնքի թիվ 2 միջնակարգ դպրոցի տարածքին հարակից էլեկտրական ենթակայանը էլեկտրահաղորդման լարերի ապամոնտաժում դպրոցի տարածքից>>:
10. Նախագծում ավելացնել նոր կետ հետևյալ բովանդակությամբ` <<Սույն որոշումն ուժի մեջ է մտնում պաշտոնական հրապարակման հաջորդ օրը>>
	1. Ընդունվել է

2. Ընդունվել է

3. Ընդունվել է

4. Ընդունվել է

5.Քննարկվել է

6. Ընդունվել է

7.Քննարկվել է

8.Քննարկվել է

9. Քննարկվել է

10.Քննարկվել է


	1. Նախագծի 1-ին կետով հաստատված հավելվածում ավելացվել է նոր սյուն:  

2. Նախագծում ներառվել է նոր՝ 4-րդ կետ:  

3. Նախագծի հավելվածից հանվել է վերջին՝ ՀՀ Վայոց Ձորի մարզի Եղեգնաձոր քաղաքի Վայքի 4 հասցեի անշարժ գույքը:
4. Նախագծում 2-րդ կետում ներառվել է համապատասխան դրույթ: 

5. Չի ներառվել, քանի որ պայմանագրի կողմ հանդիսանալու է ՀՀ ԿԱ ՊԳԿ վարչությունը՝ փոխարենը նախատեսվում է քանդող կազմակերպության ընտրության նպատակով ստեղծվող հանձնաժողովում ներառել նաև ներկայացուցիչ Հայաստանի տարածքային զարգացման հիմնադրամից

6. Նախագծի առաջին կետում կատարվել է համապատասխան լրացում:

7. Չի ներառվել, քանի որ պայմանագրի կողմ հանդիսանալու է ՀՀ ԿԱ ՊԳԿ վարչությունը՝ փոխարենը նախատեսվում է քանդող կազմակերպության ընտրության նպատակով ստեղծվող հանձնաժողովում ներառել նաև ներկայացուցիչ Հայաստանի տարածքային զարգացման հիմնադրամից:
8. Չի ներառվել, քանի որ պայմանագրի կողմ հանդիսանալու է ՀՀ ԿԱ ՊԳԿ վարչությունը՝ փոխարենը նախատեսվում է քանդող կազմակերպության ընտրության նպատակով ստեղծվող հանձնաժողովում ներառել նաև ներկայացուցիչ Հայաստանի տարածքային զարգացման հիմնադրամից 

9. Եղեգնաձոր համայնքի թիվ 1 հիմնական դպրոց Հայաստանի տարածքային զարգացման հիմնադրամի առաջարկությամբ հանվել է որոշման նախագծի հավելվածից, իսկ Կապան համայնքի թիվ 7 հիմնական դպրոցի իրավունքի պետական գրանցման վկայականում էլեկտրական ենթակայան առկա չէ:

10.Անհատական իրավական ակտն ուժի մեջ մտնելը կարգավորվում է <<Իրավական ակտերի մասին>> ՀՀ օրենքով:

	ՀՀ արդարադատության նախարարություն

27.06.2016թ.

N 04/14/8023-16
	       1. <<Պետական գույքի ապամոնտաժման աշխատանքներ կազմակերպելու թույլտվություն տալու մասին>> Հայաստանի Հանրապետության կառավարության որոշման նախագծի /այսուհետ՝ նախագիծ/ 1-ին կետում <<վարչությանը>> բառից հետո լրացնել <<Հայաստանի Հանրապետության օրենսդրությամբ սահմանված կարգով>> բառերը:

       2. Նախագծի 3-րդ կետի 1-ին ենթակետից անհրաժեշտ է հանել <<Հայաստանի Հանրապետության կառավարությանն առընթեր պետական գույքի կառավարման վարչության պետին>> բառերը՝ նկատի ունենալով <<Իրավական ակտերի մասին>> ՀՀ օրենքի 36-րդ հոդվածի պահանջները:


	1. Ընդունվել է

2. Ընդունվել է


	1. Նախագծի 1-ին կետում կատարվել է համապատասխան լրացում:

2.Նախագծից հանվել են  համապատասխան բառերը:




	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

20.07.2016թ.

N01/73-3/18771-16
	  Նշված դպրոցների քանդման աշխատանքների գնման գործընթացների կազմակերպման համար այդ աշխատանքների արժեքները գնումների պլանում ներառել` հիմք ընդունելով դրանց նախագծանախահաշվային փաստաթղթերում նշված արժեքները, հրավերով սահմանելով, որ քանդման աշխատանքների դիմաց քանդող կազմակերպությունը պարտավոր է վերցնել այդ աշխատանքների արդյունքում առաջացող ամբողջ շինանյութը, իսկ հաղթող կճանաչվի այն կազմակերպությունը, որի կողմից քանդման արդյունքում ստացվող ապամոնտաժվող շինանյութի դիմաց պետությանը վճարվող գումարը կլինի ամենամեծը: Ընդ որում, հրավերով անհրաժեշտ է սահմանել նաև նշված դպրոցների տարածքները պատվիրատուին մաքուր (շինարարական աղբից մաքրված) վիճակում տրամադրելու պահանջ:

   Միաժամանակ առաջարկվել է քանդման աշխատանքների արդյունքում առաջացող շինանյութի արժեքները ունենալու համար այդ պահանջը նախատեսել քանդման աշխատանքների նախագծանախահաշվային փաստաթղթերի գնման գործընթացը կազմակերպելիս:

    Սակայն Նախագծին կից ներկայացված ամփոփաթերթի համաձայն, ՀՀ ֆինանսների նախարարության վերոնշյալ դիրքորոշումը համարվել է անիրատեսական` չներկայացնելով դրա հիմնավորվածությունը:

Ելնելով վերոգրյալից` կրկին անգամ առաջարկում ենք քննարկել ՍԱԲ ծրագրի դպրոցաշինության  բաղադրիչի շրջանակներում դպրոցների քանդման աշխատանքները ՀՀ ֆինանսների նախարարության 17.06.2016թ. թիվ 01/73-3/16703-16 գրությամբ ներկայացված մոտեցմամբ ձեռքբերելու հնարավորության հարցը:
	Քննարկվել է:
	Գրության մեջ նշվում է, որ դպրոցների քանդման աշխատանքների գնման գործընթացների կազմակերպման համար այդ աշխատանքների արժեքները գնումների պլանում ներառել` հիմք ընդունելով դրանց նախագծանախահաշվային փաստաթղթերում նշված արժեքները, հրավերով սահմանելով, որ քանդման աշխատանքների դիմաց քանդող կազմակերպությունը պարտավոր է վերցնել այդ աշխատանքների արդյունքում առաջացող ամբողջ շինանյութը, իսկ հաղթող կճանաչվի այն կազմակերպությունը, որի կողմից քանդման արդյունքում ստացվող ապամոնտաժվող շինանյութի դիմաց պետությանը վճարվող գումարը կլինի ամենամեծը: Միաժամանակ առաջարկվել է  քանդման աշխատանքների արդյունքում առաջացող շինանյութի արժեքները ունենալու համար այդ պահանջը նախատեսել քանդման աշխատանքների նախագծանախահաշվային փաստաթղթերի գնման գործընթացը կազմակերպելիս: Ընդ որում, այս մոտեցումը ընդունելի է, եթե քանդման աշխատանքների արդյունքում առաջացած շինանյութի արժեքները գերազանցեն կատարվող աշխատանքների արժեքները: Սակայն այս մոտեցումը հնարավոր չէ կիրառել այն դեպքում, երբ կատարվող աշխատանքների արժեքը գերազանցի քանդման արդյունքում առաջացած նյութերի արժեքը: 
Հաշվի առնելով, որ քանդման աշխատանքները գնումների պլանում ներառելու համար պահանջում են հաստատված նախագծանախահաշվային փաստաթղթեր, տեխնիկական հսկողության ծառայությունների ձեռքբերում, քանդման արդյունքում առաջացած շինանյութերի արժեքի գնահատում /որը նախապես հնարավոր չէ որոշել/, ինչը կապված է ֆինանսական միջոցների նախատեսման հետ, իսկ նման միջոցներ հատկացված չեն:

Հարկ է նշել, որ ՀՀ կառավարության կողմից 2015թ. փետրվարի 5-ին ընդունվել է <<Պետական գույքի ապամոնտաժման աշխատանքներ կազմակերպելու թույլտվություն տալու մասին>> թիվ 159-Ա որոշումը, որով թույլատրվել է կազմակերպել Երևան քաղաքի Զաքարիա Սարկավագի 14 հասցեում գտնվող` 5035.6 քառ. մետր մակերեսով ուսումնական մաս​նաշենքի և 38.4 քառ. մետր մակերեսով կաթսայատան (այսուհետ՝ գույք) ապամոն​տաժ​ման աշխատանքների կատարման գործընթացը, նշված տարածքում չինական դպրոց կառուցելու համար, որի մոտեցումներն ու նույն ձևաչափն առաջարկվում է կիրառել նաև ներկայացված նախագծում,  ընդ որում, 2015 թվականի մայիսի 27-ի <<Հայաստանի Հանրապետության 2015 թվականի պետական բյուջեում վերաբաշխում, Հայաստանի Հանրապետության կառավարության 2014 թվականի դեկտեմբերի 18-ի N1515-Ն որոշման մեջ փոփոխություններ ու լրացումներ կատարելու,  Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու և գնման գործընթացը կազմակերպելու մասին>> ՀՀ կառավարության  N570-Ն որոշմամբ ՀՀ կառավարության կողմից հատկացվեց լրացուցիչ 15 032 900 ՀՀ դրամ՝ Երևան քաղաքի Զաքարիա Սարկավագի 14 հասցեում գտնվող շինության ստորգետնյա երկաթբետոնե հիմքերի քանդման աշխատանքներն իրականացնելու և առաջացած շինարարական աղբը տեղափոխելու նպատակով:



	Հայաստանի տարածքային զարգացման հիմնադրամ

18.07.2016թ.

                N2005


	Առաջարկում եմ նախագծի 3-րդ կետում ավելացնել նոր ենթակետ՝ հետևյալ բովանդակությամբ. համապատասխան շինարարական կազմակերպությունների հետ կնքվելիք պայմանագրերում նախատեսել դրույթ՝ սահմանելով քանդման աշխատանքների ավարտման ժամկետ 2016 թվականի դեկտեմբերի 20-ը:
	Ընդունվել է

	Նախագծի 3-րդ կետում ավելացվել է նոր ենթակետ:

	14.07.2016թ.

N1092


	Քանի որ շենքերի հիմքերի քանդման աշխատանքները ծախսատար են, ուստի ի սկզբանե կարող է քանդման աշխատանքներին դիմող կազմակերպությունների թիվը լինել սահմանափակ: Հետևաբար առաջարկվում է որոշման մեջ գրել վերոնշյալ դրույթը, որպես ի գիտություն շինարարական կազմակերպություններին՝ շենքերի հիմքերի ոչ ամբողջական քանդման անհրաժեշտության վերաբերյալ տեղեկացված լինելու համար:
Որոշմամբ հստակ չի երևում թե շինարարը երբ է պարտավորվում իրականացնել շենքերի քանդման աշխատանքները: Հետևաբար համարում ենք անհրաժեշտ որոշմամբ վերոնշյալ դրույթի սահմանումը:

Չնայած այն հանգամանքին, որ Կապան համայնքի թիվ 7 հիմնական դպրոցի իրավունքի պետական գրանցման վկայականում էլեկտրական ենթակայան առկա չէ, սակայն ֆիզիկապես տվյալ ենթակայանն առկա է դպրոցի տարածքում և անհրաժեշտ է այն ապամոնտաժել: Եղեգնաձորի դպրոցի որոշումից հանելով չի լուծվում էլեկտրական ենթակայանի ապամոնտաժման խնդիրը, քանի որ էլեկտրական ենթակայանը գտնվում է նոր կառուցվելիք դպրոցի տարածքում և խանգարում է իրականացվելիք շինարարությանը: Անհրաժեշտ է լուծել նաև Գավառ համայնքի թիվ 2 միջնակարգ դպրոցի տարածքին հարակից էլեկտրական ենթակայանի էլեկտրահաղորդման լարերի ապամոնտաժման խնդիրը, քանի որ լարերը կխանգարեն իրականացվելիք շինարարությանը: Հետևաբար անհրաժեշտ ենք համարում տվյալ կետի ընդգրկումը որոշման նախագծում:


	Քննարկվել է
Քննարկվել է

Քննարկվել է:
	Նախագիծը խմբագրվել է:
Նախագծի 3-րդ կետում ավելացվել է նոր ենթակետ:
ՀՀ փոխվարչապետ, միջազգային տնտեսական ինտեգրման և բարեփոխումների նախարարի մոտ 22.07.2016թ. կայացած խորհրդակցության ժամանակ առաջարկվել է ենթակայանների ապամոնտաժմանն կամ տեղափոխման խնդրին անդրադառնալ նոր դպրոցների կառուցման փոլում:



